
KHUTBAH KEDUA JULAI 2025
Mingu Kedua (11 JULAI 2025) Keempat (25 JULAI 2025)

Marilah kita bersama-sama meningkatkan ketakwaan kepada Allah
Subhanahu wa-Taala dengan memperbanyakkan amal ibadah dan meninggalkan
perbuatan yang mungkar supaya mendapat reda Allah Azza wajalla di dunia dan

akhirat.
Sidang Jumaat Yang Dirahmati Allah Taala ,

Allah Taala menyuruh kita melaksanakan Islam secara syumul

(keseluruhan) sebagaimana firman-Nya dalam surah al-Baqarah ayat 208:

Yang bermaksud: “Wahai orang yang beriman! Masuklah kamu ke dalam

53 > 47 o122 ;w

Ugama Islam secara keseluruhan; dan janganlah kamu menurut jejak langkah

)

syaitan, sesungguhnya syaitan itu musuh bagi kamu yang terang nyata.’

Dalam konteks kesyumulan Islam, pembangunan ummah melalui zakat
dan wakaf merupakan unsur yang penting lebih-lebih lagi untuk memajukan
ekonomi islam di negeri kita. Kerajaan Kebawah Duli Paduka Baginda Sultan
Pahang melalui pimpinan kerajaan negeri, dan Majlis Ugama Islam Dan Adat
Resam Melayu Pahang, amat aktif dalam mengagihkan dan terlibat dalam
pembangunan sosial umat Islam. Ini semua berkat sumbangan zakat dan wakaf
berterusan umat Islam kepada Pusat Kutipan Zakat Pahang dan Wakaf Pahang
melalui potongan gaji, pindahan wang atau pembayaran tunai di kaunter, yang

membolehkan nasib umat Islam terus dibela.

Pada kesempatan ini, khatib menyeru masyarakat Islam di negeri Pahang
menjauhi ejen-ejen kutipan zakat luar Pahang yang menjanjikan pulangan 50%
kepada ejen-ejen tersebut. Mereka menghalalkan percerobohan sebegini, tanpa
mengambil kira mudarat golongan asnaf di negeri Pahang yang kita sayangi.
Jawatankuasa Perundingan Hukum Syarak Negeri Pahang telah memfatwakan
haram pencerobohan sebegini dan telah sempurna diwartakan fatwa ini, sekaligus
menjadi kesalahan jenayah Syar’ie bagi mana-mana umat Islam menjadi ejen

kepada pihak luar dan boleh didakwa di mahkamah syariah.

Demikian juga, khatib ingin mengingatkan mengenai titah Kebawah Duli

Paduka Baginda Sultan Pahang agar pencerobohan tanah kerajaan dihentikan




segera. Ini bagi memastikan hasil bumi Pahang tidak terus dirompak.
Membiarkan pencerobohan sebegini termasuk mencabul prinsip hifz al-mal
(penjagaan harta) dalam Maqasid al-Syariah dan mencabar peranan ulil amri

(pemerintah) dalam memelihara keadilan dan kemaslahatan ummabh.

Mengatasi masalah ini, pihak berkuasa yang dipertanggungjawabkan mestilah
melaksanakan penguatkuasaan secara tegas, telus dan berintegriti, berpaksikan
prinsip hisbah dan amar ma’ruf nahi mungkar dan dilakukan secara konsisten.
Rakyat jelata hendaklah bekerjasama menyalurkan maklumat berkenaan
sebarang pencerobohan yang berlaku. Ingatlah, membiarkan kerosakan di bumi
boleh membawa kepada bala dan azab, sebagaimana firman Allah Taala dalam
surat al-A’raf, ayat 56 yang bermaksud: “Dan janganlah kalian membuat

kerosakan di atas muka bumi setelah ia diperbaiki.”

Ya Allah kurniakanlah kepada Kebawah Duli Paduka Baginda Sultan
Pahang yang kami kasihi dengan kata-kata yang penuh hikmah dan
bijaksana, amalan yang dilimpahi cahaya petunjuk serta tetapkanlah

baginda pada jalan yang lurus.

